
KO HONO gA ‘OE TOHI
SIONE

1 ‘Oku ne enginaki ‘ae fine‘eiki ‘e taha, mo ‘ene
fanau, ke fakakukafi ‘i he ‘ofa mo e tui fakalotu, 8
Telia na‘a mole ‘iate kinautolu ‘ae totongi ‘o ‘enau
tomu‘angaue lelei: 10 Pea ke ‘oua na‘a kau ki he kau
fakahala ko ia, ‘oku ‘ikai ke nau ‘alu mo e akonaki
mo‘oni ‘ia Sisu Kalaisi.

1Ko e motu‘a ki he fine‘eiki kuo fili mo ‘ene
fanau, ‘oku ou ‘ofa mo‘oni ki ai; pea ‘oku ‘ikai
ko au pe, ka ko kinautolu kotoa pé foki kuo
‘ilo‘i ‘ae mo‘oni; 2 Koe‘uhi pe ko e mo‘oni, ‘aia
‘oku nofo‘ia ‘akitautolu, pea ‘e ‘iate kitautolu ia ‘o
ta‘engata: 3 Ke ‘iate kimoutolu ‘ae ‘alo‘ofa, mo e
‘ofa mata‘ata‘ata pe, mo e melino, mei he ‘Otua
ko e Tamai, pea mei he ‘Eiki ko Sisu Kalaisi, ko e
‘Alo ‘oe Tamai, i he mo‘oni mo e ‘ofa. 4 Ne u fiefia
lahi ‘i he‘eku ‘ilo‘i ‘ae ni‘ihi i ho‘o fanau ‘oku ‘a‘eva
‘i he mo‘oni, ‘0 hangé ko e fekau na‘a tau ma‘u
mei he Tamai. 5 Pea ko eni, ‘oku ou kole atu kiate
koe, ‘e fine‘eiki, kae ‘ikai hangé ko ha‘aku tohi ha
fekau fo‘ou kiate koe, ka ko ia kuo tau ma‘u mei
he kamata‘anga, ke tau fe‘ofa‘aki kiate kitautolu.
6 Pea ko e ‘ofa eni, koe‘uhi ke tau ‘a‘eva ‘i he‘ene
ngaahi fekau. Ko eni ‘ae fekau, Koe‘uhi, ke hange
ko ia kuo mou fanongo ki ai mei he kamata‘anga,

ke mou ‘a‘eva ‘i ai. 7 He kuo ‘alu atu ‘ae kau kaka
tokolahi ki mamani, ‘oku ‘ikai ke nau fakaha kuo
ha‘u ‘ihe sino ‘a Sisu Kalaisi. Ko e kaka eni mo e fili
‘0 Kalaisi. 8 Vakai pe kiate kimoutolu, ke ‘oua na‘a

mole ‘iate kitautolu ‘ae ngaahi me‘a kuo tau lava‘,
ka koe‘uhi ketau ma‘u ‘ae totongi haohaoa. Ko ia
ia ‘oku fai hala, pea ‘ikai nofoma‘u ‘i he akonaki
‘a Kalaisi, ‘oku ‘ikai ma‘u ‘e ia ‘ae ‘Otua. Ko ia ia
‘oku nofo ‘i he akonaki ‘a Kalaisi, ‘oku ma‘u ‘e ia
fakatou‘osi ‘ae Tamai pea mo e ‘Alo. 10 Kapau ‘e
‘alu atu ha taha kiate kimoutolu, kae ‘ikai ‘omi ‘ae
akonaki ko eni, ‘oua na‘a tali ia ki homou fale, pea
‘oua na‘a tokoni ki ai: 11 He ko ia ‘oku tokom ki
ai ‘oku kau ia ‘i he‘ene ngaahi ngaue kovi. 12 Kuo
lahi ‘ae me‘a ke u tohi atu kiate kimoutolu, ka ‘e
‘ikai te u fai ia ‘i he pepa mo e vaitohi: ka ‘oku
ou ‘amanaki ke u ‘alu atu kiate kimoutolu, pea tau
alea ‘o femamata‘aki, koe‘uhi ke fonu ‘etau fiefia.
13 Ko e fanau ‘a ho tokoua kuo fili, ‘oku nau ‘ofa
kiate koe. ‘Emeni.

